[bookmark: _Hlk76660978]ԱՄՓՈՓԱԹԵՐԹ
«ԷՆԻ ՖԼԱՈՒԵՐՍ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1. ՀՀ ֆինանսների նախարարություն

	30-05-2024թ.

	
	N 01/2-1/11008-2024

	1․ Դիտողություններ և առաջարկություններ չկան:
	Ընդունվել է։ 

	[bookmark: _Hlk69199583]2. ՀՀ պետական եկամուտների կոմիտե

	27-05-2024թ. 

	
	N 01/3-2/32821-2024

	1․ «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես ներմուծման մաքսատուրքից ազատելու արտոնության կիրառման համար «Էնի ֆլաուերս» սահմանափակ պատասխանատվությամբ ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ առաջարկություններ չունենք։
  Հայտնում ենք նաև, որ «Էնի Ֆլաուերս» սահմանափակ պատասխանատվությամբ ընկերությունը (ՀՎՀՀ 01063468, գրանցված 28.12.2023թ․) գործում է հարկման ընդհանուր համակարգում, ըստ ներկայացրած վերջին՝ 2024թ․ ապրիլ ամսվա եկամտային հարկի և սոցիալական վճարի ամսական հաշվարկի ունի 3 հարկման բազա ունեցող վարձու աշխատողներ, իսկ 21.05.2024թ․ դրությամբ ընկերությունը չունի հարկային մարմնի կողմից վերահսկվող եկամուտների գծով պարտավորություն:
	 Ընդունվել է։













	3․ ՀՀ արդարադատության նախարարություն
	23-05-2024թ․

	
	N /27.3/20265-2024

	[bookmark: _Hlk107399191]1․ «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես ներմուծման մաքսատուրքից ազատելու արտոնության կիրառման համար «ԷՆԻ ՖԼԱՈՒԵՐՍ» սահմանափակ պատասխանատվությամբ ընկերության կողմից ներկայացված հայտը բավարարելու և արտոնությունը կիրառելու մասին»  Հայաստանի Հանրապետության կառավարության որոշման նախագծի (այսուհետ՝ Նախագիծ) 2-րդ կետի 3-րդ ենթակետով նախատեսվում է սահմանել, որ «ԷՆԻ ՖԼԱՈՒԵՐՍ» սահմանափակ պատասխանատվությամբ ընկերության կողմից իրականացվող ներդրումային ծրագրի շրջանակներում տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի ներմուծումն իրականացվելու է 2024 թվականի մայիսի 15-ից մինչև 2026 թվականի մայիսի 14-ը ներառյալ: Մինչդեռ, Նախագծին կից ներկայացված Ձև 3-ի աղյուսակի 4-րդ կետի համաձայն՝ ապրանքների ներմուծման ժամկետ է սահմանվել 2024 թվականի հունիսից 2025 թվականի մայիս ընկած ժամանակահատվածը: Նշվածը հաշվի առնելով՝ առաջարկում ենք Նախագծի 2-րդ կետի 3-րդ ենթակետը և Նախագծին կից ներկայացված Ձև 3-ի աղյուսակի 4-րդ կետը համապատասխանեցնել միմյանց:
2. Նախագծին կից ներկայացված Ձև 3-ի աղյուսակի 1-ին կետի 3-րդ սյունակում բացակայում է էլ. փոստը:
3. Նախագծին կից ներկայացված Ձև 3-ի աղյուսակի 1-ին կետում որպես տնտեսական գործունեության դասակարգիչ նշված է A01192 դասակարգիչը, մինչդեռ Հայաստանի Հանրապետության էկոնոմիկայի նախարարի 2013 թվականի սեպտեմբերի 19-ի թիվ 874-Ն հրամանի Հավելվածի համաձայն՝ ծաղիկների աճեցման համար դասակարգիչն է A 01.19.2:
4. Նախագծին կից ներկայացված Ձև 3-ի 2-րդ գլխի աղյուսակում նախատեսված է 5-րդ, 6-րդ և 7-րդ սյունակներ, որոնք վերաբերում են 2027-ից 2029 թվականների տնտեսական գործունեության և ծրագրային ցուցանիշներին, սակայն դրանց նախատեսումը անհասկանալի է, քանի որ ծրագրի իրականացման վերջնաժամկետը 2026 թվականն է:

	Ընդունվել է։ 


















Ընդունվել է։

Ընդունվել է։

